
ఏకాంత రామయ్యగారి కథ





శ్రీ మన్మహాభక్త చిరతరవరద - యామృతపూరవిహారసంగాఖ్య

మఱియు నేకాంత రామయ్య నానొక్క - నెఱవాది భక్తుండు గఱకంఠమూర్తి

శమదమస్ఫురణానుషక్తుండు జైన - సమయకోలాహుఁడమితప్రతాపి

యతులితశివసమయప్రతిపాలుఁ - డతిశయవీరభద్రావతారుండు

నిస్పృహేంద్రియగుణాన్వీతచేతనుఁడు - నస్పృశ్య భవిజనుఁడపగతభయుఁడు

లింగ[1]సమ్యజ్ఞాని లింగావధాని - లింగగంభీరుఁడభంగురకీర్తి

యేకాంతభక్తి సుశ్లోకుఁడు మర్త్య - లోకపావనుఁడు ద్రిలోకవంద్యుండు

ధీరమహోదారశూరగంభీర - సారగుణస్తోమధౌరేయుఁ డనఁగ

నెగడి నిత్యక్రియానియతప్రయుక్తి - దగిలి శివార్చనాంతమున నత్యర్థిఁ

బ్రమథలోకమున కుద్యమలీల నరిగి - విమలాత్మవీరక వీరభద్రాది

గణ నికాయములకుఁబ్రణమిల్లి వారి - గుణకీర్తనలు సేసి కోర్కి దైవాఱ

శివభక్తి తత్త్వానుభవ సదేకాంత - [2]సవిశేషసుఖసుధాశరధి నోలాడి

యెప్పటి [3]యట్లిల కెలమి నేతెంచి - ముప్పూఁట నిమ్మార్గమునఁ జరింపంగ

బసవనిభక్తి సంపత్సముద్రంబు - దెసల ధరాస్థలి దివి నిట్టవొడువ

స్వచ్ఛుండు సందర్శనేచ్ఛ నేతెంచి - ప్రచ్ఛన్నయుక్తి నబ్బసవనిఁజూచి

“యాకటకమునందు నేకాంతరాముఁ - డేకాకియై చరియించుచునుండ

నొక్కజైనుఁడు సెప్పు లూడ్వకవచ్చి - చక్కన శివనివాసంబుఁజొచ్చుడును

లోపల రామయ్య గోపించి చూచి - "యీ పాపమున కింక నేగుఱి గలదు

రోరి! జైనుఁడ! తగ దుడురాజధరు న - గారాంతరముఁజెప్పుఁగాళ్లఁ జొరంగఁ;

గడవఁజొచ్చితినని మృడునకుఁజాఁగఁ - బడి మ్రొక్కు చెప్పులు వాఱంగ వైచి

యటుగాక తక్కిన నంతకోద్దండ - పటుదండ బాధలపాలైతి పొమ్ము



	↑ మర్మజ్ఞుండు

	↑ సవినయ

	↑ యట్లట్లయెలమి

		 ఈ పేజీలో చివరి మార్పు 18 అక్టోబరు 2020న 15:15కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

